
ICYMI: GOUVÈNÈ CUOMO SIYEN DEKRÈ EGZEKITIF POU ELIMINE EKA NAN 
SALÈ EPI FÈ VANSE NOUVO EFÒ NEW YORK AP FÈ POU L PWOTEJE DWA 

FANM YO 
 

“Nou pral fè vanse dwa fanm yo ak parite salaryèl lè nou adopte pratik pwosesis 
anbòch ki pa revele salè yo epi egzije tout kontraktè eta yo pou rapòte sèks ak 

salè anplwaye yo” 
 

“Fò nou pa twonpe nou, New York pral toujou kanpe djanm – epi l ap kanpe dwat 
ak pran pozisyon fèm – pou pwoteje dwa yon fanm pou l chwazi” 

 
Dekrè Egzekitif #161 an Pral Entèdi Antite Eta yo Evalye Kandida Potansyèl yo 

sou Baz Istwa Salè yo te Konn Touche Avan  
 

Dekrè Egzekitif #162 an pral Egzije Kontraktè Eta yo pou yo Divilge Sèks, Ras, 
Etnisite, Salè tout Anplwaye pou yo ka Ankouraje Transparans ak Pwogrè Anvè 

Parite Salaryèl 
 
 
Yè, Gouvènè Andrew M. Cuomo te siyen de dekrè egzekitif pou mete New York sou 
wout pou l elimine eka nan salè yo rapid. De dekrè egzekitif sa yo pral ranfòse 
pwoteksyon parite salaryèl nan New York lè yo entèdi tout antite eta yo evalye kandida 
yo sou baz salè yo te touche avan yo oswa mande anplwaye potansyèl yo istwa salè 
yo. New York pral egzije pou tout kontraktè eta yo divilge done sou sèks, ras, ak etnisite 
anplwaye yo – sa k ap rantabilize dola kontribiyab yo pou dinamize transparans ak salè 
alavans ekitab nan tout eta a.  
 
Gouvènè a te siyen Dekrè Egzekitif yo nan kad Ajanda “Pwomès New York la” (New 
York Promise) – ki se yon pake refòm fondamantal, san presedan pou fè vanse prensip 
jistis sosyal yo, afime valè pwogresiv New York yo, ak yon seri estanda nasyonal pou 
pwoteje kont tout fòm diskriminasyon. Gouvènè a te fè anons lan nan Diskou rejyonal 
Eta Leta Vil New York la yè.  
 
VIDEO deklarasyon Gouvènè Cuomo te fè sou avansman egalite pou fanm lan disponib 
sou YouTube isit la epi nan fòma televizyon (h264, mp4) isit la. 
 

https://www.governor.ny.gov/sites/governor.ny.gov/files/atoms/files/EO_161.pdf
https://www.governor.ny.gov/sites/governor.ny.gov/files/atoms/files/EO_162.pdf
http://www.governor.ny.gov/news/governor-cuomo-presents-12th-proposal-2017-state-state-agenda-launching-new-york-promise-agenda
http://www.governor.ny.gov/news/governor-cuomo-presents-12th-proposal-2017-state-state-agenda-launching-new-york-promise-agenda
https://youtu.be/T3WMNPXaiHs
https://www.hightail.com/download/cUJYUWV2YWIwMEdGa2NUQw


 
Dekrè Egzekitif Nimewo 161 
Dekrè Egzekitif Nimewo 161 an entèdi antite eta yo pou yo mande istwa salè anplwaye 
potansyèl yo. Paske konpayi yo gen tandans pou yo baze salè kandida yo sou istwa 
salè yo, mezi sa a pral kase chèn konpansasyon enjis sa pou moun, espesyalman fanm 
ak minorite yo, pou yo pa twouve yo an dezavantaj atravè pakou tout karyè yo. 
 
Yon kandida ki aplike pou anplwa nan nenpòt antite eta a pa oblije founi konpansasyon 
aktyèl li, oswa nenpòt lòt istwa konpansasyon li te ka genyen avan, jiskaske yo ofri l yon 
òf anplwa kondisyonèl avèk konpansasyon. Yon fwa yon fèl yon òf kondisyonèl, yon 
antite eta kapab mande epi verifye enfòmasyon sou konpansasyon l yo. Si yon antite 
eta te deja genyen konpansasyon aplikan te konn resevwa avan yo, yo pa dwe depann 
de enfòmasyon an pou yo detèminie salè anplwaye potansyèl la, amwens ke sa preskri 
selon lalwa oswa apre kontra negosyasyon kolektif. Biwo Gouvènè a pou Relasyon 
Anplwaye yo (Governor’s Office of Employee Relations) pral siveye ak jere pwosesis sa 
a epi y ap bay fòmasyon pou pèsonèl resous imèn antite eta ki konsène yo sou egzijans 
nouvo mezi a yo.  
 
Dekrè Egzekitif Nimewo 162 
Dekrè Egzekitif Nimewo 162 a egzije tout kontraktè eta yo pou yo divilge done sou 
sèks, ras, etnisite, tit pòs travay, ak salè tout anplwaye nan tout kontra eta yo, akò yo, 
ak akizisyon yo te pibliye oswa egzekite 1e Jen 2017 oswa aprè dat sa a. Kontra yo ak 
akizisyon yo te pibliye nan dat sa oswa aprè yo dwe gen ladan yo yon dispozisyon ki 
idantifye egzijans adisyonèl sa a. Anplis de sa a, soutretan yo dwe founi menm 
enfòmasyon pou anplwaye yo tou. Yo pral rapòte enfòmasyon sa a bay ajans ak otorite 
eta yo chak trimès pou kontran prensipal ki vo plis pase $25,000, eksepte kontra 
konstriksyon prensipal ki vo plis pase $100,000, yo dwe rapòte chak mwa. Sa a pral 
rantabilize dola kontribiyab yo pou dinamize transparans ak pwogrese anvè ekitabilite 
nan salè. 
 
ELIMINE EKA NAN SALÈ A 
Daprè done ki pi resan yo, fanm nan New York touche 87 santim sou chak dola an 
konparezon ak konbyen gason yo touche. Fanm nwa yo pi mal ankò lè yo konpare yo 
ak gason blan yo: Fanm nwa dorijin afriken yo touche an mwayèn 69 santim sou chak 
dola epi fanm latin yo 58 santim sou chak dola. 
 
Daprè Biwo Daprè Biwo Resansman Etazini an (U.S. Census Bureau), an 2015 te gen 
12 milyon fanmi ki gen yon sèl paran Ozetazini – plis pase 80 pousan ladan yo se yon 
manman selibatè ki antèt fanmi an. Nan New York, gen plis pase yon tyè timoun atravè 
tout eta k ap grandi nan fanmi ki gen yon sèl paran yo. Anplis de sa a, yon rapò 
McKinsey estime yon parite travay konplè pral ka anjandre yon montan adisyonèl $4.3 
milyon milya nan PIB Etazini an avan 2025.  
 
Gouvènman Eta a dwe trase egzanp epi asire parite salaryèl pou tout Nouyòkè. Pou 
ranfòse parite salaryèl atravè tout eta a, Gouvènè Cuomo te siyen Dekrè Egzekitif 
swivan sa yo: 

https://www.governor.ny.gov/sites/governor.ny.gov/files/atoms/files/EO_161.pdf
https://www.governor.ny.gov/sites/governor.ny.gov/files/atoms/files/EO_162.pdf


 
 
Avansman Dwa Fanm yo nan New York  
Anons lan mize sou Lwa Fondamantal Egalite pou Fanm Gouvènè a (Women’s Equality 
Act), ki te siyen an 2015 lan, ki te ranfòse pwoteksyon pou ekitabilite nan salè nan New 
York lè yo entèdi anplwayè yo vanje yo kont anplwaye ki pataje enfòmasyon sou salè 
yo ak ogmante domaj ak sanksyon pou anplwaye ki pa peye travayè yo ase akoz de 
sèks, ras oswa etnisite yo. Lejislasyon an te ranfòse lwa sou trafik imen ak pwoteksyon 
pou viktim vyolans domestik yo , epi li te mete fen a diskriminasyon gwosès nan tout lye 
travay yo. 

